
ATAATALUGIIK

Unipkaagumaatchiqsuanaa marra unipkaaguk-

.

funa ugallakkama tape gainagaluaqtuat marra
pisagsallaitkatkaa uvva aullagniifiiagugna-
gitka. Unipkaaggaagniagtupa ilisimagaluak-

kaniffiik unnii.

(Correctigisimmigai taimma
ilisimakkatiin ilisimagumisigik.)
Jnipkaaggqaagniaqgtuna unipkaaksriusiamnik
nuliagiigfiik. Quliagtuallaggaaglupauvana
pilagpa. Unipkaagaaqtuani Anagi ilaunig-
suag. Unipkaagaagaluagamip ugallaktug

(Ugallaktutkii unipkaagaatuat

imma ifiugiaktuat.)

ataatalugiigfiigguug tusaaligatanaanitchut

unipkaami . Aanalugiigguug tavraukuak

unipkaani ittuk ifiigtugu. Aasiuvva tain-

na¢gmata nipaitkaluagama, aanalugiigfiigguuq



uvva tusaagumin unipkaagayagalualgitchut.
Ugallagmata ataatalugiigfiigligaa, ataata- |
lugiigfiik tusaagumin unipkaamik unipkaag-

niagalualgitchut naalaktuagnagtuamik.

Unipkaagniagpagu ifiuum ataatalugiik? Tain-

nad¢mata ugallaktuna, "Ataatalugiigfiikkiuv-

vauvana unipkaagagtupa sammaaglaan." Apnig-

hutik tavra saatkaanna.

Uvva ataatalugiigfiik unipkaagukiuna ugal-
laktuanaa. Aullagniifiiagiga uvva uuktuag-
tiggaagtugu. Unipkaat taimanna gana

quliagtuaginigailliimma uvvakiimma gitun-

gatik anayugaaptakiimma algagsrugaluagamisi-
gut nakuuruaglu pimag}uktuaglu pimaqiunit-
chuaglu ilisimatquvlugit quliagtuagutisug-
nagagnigaatigut pimagluktualiv]ugi i}anit~
pillautaqgtuat nangaagsivlugit, aasii uvva

tainnali imma itchugnagnigsut,



Aasiuvva nuliagiik ifiuilaami nuliagiigliu-

kuak inugnik ilagapitchuk. Tavra unip

railaak utuggaunitkaluactuk tainnali tuvaa-
gatigiigfigsuk, aglaan una anutaat anunial-
larug. Tagium sifiaani innigsuk. Tavra
ifiluuniagnigsugli gitungailaaghutik.

Taiga gitunginaifiiigsuk. Ilitchuginigsugli.

Tavra, ifiuuniaghutik tainna ifuuniacnidic]
ilarnanni adnaat sinaiyaugagsirua. Tavra
sinaiyauvluni ifiuuniaqhutik ikiggagpagagtuk.

Tavra hunanmum anuniagami tuttunik agrag-

huni. Tavrasuli tuttunniagaluagami tagiumu-

suli anuniagagsilgifimikami tamarra natchiich

agraqiugit tavra apuniagtuaguunigsugli

tainna, avanmum. Tagiuvlu nigrutinifik

nunavlu nigrutinifik,




Nuliagiik wukuak. Kisaimmaa taimma aniyu-
mifiagsikami sinaiyaana anivug. Tavra
migligtuuralilgatagqtuk. Nukatpiagrugmik

migtigtuurilgataqtuk.

Migligtuuraqg tavra anikami agliruqg. Nukat-
piagruk una. Tavra tainna pillasimman,
[gilamik pillasililgitchuq.] pillasiuraqtug.
Nukaalugagnagsikami, nukaalugalgitchug.
Tavra igfiilgitchug aasiasi anunmik. Tavra
igfiikamik taamna animman, naatchighutik
naarimman,

(Naatchiguunigsutkiimma

taipkua uvlumignik.)

naarimman uvlumignik naatchimman, uvluna-

kiuvva sisamat imma uvlut naanmagit,

naatchinivlugit ugausigiragigaat.

Anun tavra aggisimmagu iglumignun aapana

isumaaluagsirug. Tavra tuvaaganni ugal-

lautigaa -- apuyyauraqglugiyguukii makua




marra taipkua tupigaurag*ugillu upindaami

ighiraqtut. Tavra taamani tupigaurami

anutaata payuktaqlugu igfiimman agnaquna

pamattagnigaa.

Igfiikamiuna agnaq ilimifik savagagnigsugqg
taimani. 1Inna ifiuit piyualaitkaat tavra
ilimifiik. Tamarra ikayugnagumifiagman
angutimignun kuyapikkighutik taipkua ighi-

ragnigsut quliagtuagmatigik.

Tavraasii isumaalugiagsifii¢aak. Anutaata
uqallautigaa agnagtik -- tavragguuq ukuak
migltigsigaluagtuk sumik ikayuutiksraura-
nififiik isumaalunitchuk. Aanugluuragaguu-
nigsutkiimma taipkua, tusaaragtuqut.
Aanugluuraksrananigguug una tavra ukuak
migtigtutik pinitkaik, uumaa! Taima

ugagavikhutik anutaat kipigniutchaktug.




Kipigniutchakhuni tittaalim papigua panig-
titkagsigaa. Panigtitkaa, tavra panigtin-
namiun uyamitgutchiutigaa taavrumuna ana-

vuklium tuglianun. Anayuklig pinitgaagtugu,

apayukliq suitaagaa.

Tavra, nukaalugagumifiagsilgififiami taamna
aanguuralik tittaalim pianik, nukaalugal-
gitchug. Pinasunpnugtut, anugaiyaaq aasiunal!l

Tavra pittuqusinilgitkaa, aanuéurribi}gitkaa.

Tavrauna apapat anuniagagsirug, naurifiia-

gagsiruq igfiigutiimifiik, pinasunnudgmata.

Tavrakii sukasagtuquna, sukasaguunigsukkii-

tavra. Tavra tamatkua, taapkua pinasut

igfiianikkai. Tavra taamna pinayuak nukaa-

lugacumifiagsikami nukaalugalgitchugaasia-

sii, sisamapnugiugit. CSisamat ukua anutit.




Anunmikaasi.

Tavraasiasii tainna pittuginilgitkaak.
Aanguagagsaqtug una atausiq! Taapkua
suitchut. Tavra aapanat aipgaulligagtug
gitungamifiun, araa, aliitkutinikhutik.
Agnagtiy uuma tavra maanna sumun sumuktin-
niangipikkaa, gaunaksriligman miqlig-

tunik.

Anuniaqgtuq, ikiggat immigai tuttunik,
tamarra natchigfiik. Unupagami tavra nat-
chigmik aggirilgifimiragtug, anusugtug!
Anusugtugguuguna, anusuqtualiragigaat.

Nigrutailliupgitchuq. Tavra nigrutinik

ayugsraanitchug, sumun anuniagsagami

tagiumullu nunanmullu.

Ifivuniaqtut, kiisaimmaagguudgukua nukatpiat



aniigsualigput. Taamna nukagiig aniig-
suagutiragaligpaat. Tavraukua tainna

ifiluuniagtut, naun ifiugnik nalurut. Tav-

o
i

aukua kisimin, tadiuvsifiaani. Tainna

ifiuuniaghutin, tavragouug aapiyanata aul-

latiracigai. Agpamik tainna, ikpigfii

tamaami suragachutik uvlupak, uvlug
naigiragigaat. Tavra nukaaluktik taamna
pilguilluotuaq nagriadgiradigaat. Tainna

unitkaluagvigmi, maligquutimmiragtug.

Tainna ifuuniaqtut, anuniaguraqulugit
aapanata tiliulaifimigai! Tavrauma gitun-

gani aikami alii

it
~

cutigiradigai! Suga-
luagmikamigguug tavra gitigatigiagsilgifi-

miragigai. Nigailliunitchurguukkii!







Kiisiammaagguug taimma nukagiirag una,

nukagtiat. Qitungitgipitchuk. Tavra F
pilgusirut, sisamat. Sihama%hifianik
migtigsirug, anputisupaifnfianik. Suni ifiug-
nik qulialaifimiut! Apayugaanik sumi ifiug-
nik quliaqgtualaifmiuk, iliniktauq quliag-
tuagniuralaifimiuk, nalummiuk ifiugnik.

Tainna iglighutik, kukilukhutik, gitikhutik,

tamaani avatimi. Apunilaifimiut.

Ilaanigguuq ukiaksraaqtuami aapanat, qitik-
hutin aaparik tautulgitkaat, taununagtuaq.
Taunna natchigmik unialgiffiigsug. Unial-

gififiigman sivuani airut. Ugagalualgifi-

amin imma, gitikamin, "Tavraliuvagut anu-
niagnigmin nalurugut. Aapaptaavruma tavra
urrigsuutiniuragutaunnii pilaitkaatigut.

Avvaamna nigsagsugmifiigsug. Apusugmifiig-

sug. Uvvaamna aapapta uqautiniuralaifi-



migaatigut tavra. Tuttutchughunilu.
Taimma aimman ugaagsirut tauna aniighutik,
"Uvvaliuvagut ilaanni anuniagupta.”

"Aa!" aapiyagtin tainna annavikiugu,

anpnavik*ugu, piyumitchaktut.

"Uvlaakuliatauvagut aapapta tumini tuv-
raglugit aapaptinnifi ilitchugiluta anpunia-
guptal!" Taimma sivunnigsut, sirgasuagtut,

quviasuktut.

¢, aaparin aimman, nidgisuiga-
min, aaparik ugallautigaat, apayukiium
ugallautigaa, "Aapaan, uvva ganughutin
nigsagallaavich?"

"Tamarragguukii pifiiuragiugich." Agquvit-

tug aapanat.




"Uvvauvagut tumitin tuvraglugit, natchig-
vit tuvraglugu, natchigmigli uuktuaduk-

tuta anusagsagukhuta ugagtuaguut.”

Aapanata quviatchautivlugit anigai. Aqup-
taagtigami ugallaktugq, sammagguuqg inna
natchiit allugagtut. Tavragguug allut
tainna pagitparrun tasammaasii argupisa-
nanifi utaggigisigaa nalliata. Tasam-
maasii imaavalligpan pisagsagnialaitchug.
Anigsaagaluaganigguug imaavalliguuruqg.
Ugautiagsigai igfiini. Naalagnigaat.
Igfiinikiuvva ilugatin uvva naalakkaat.
"Tasammaasii anigsaagatagpan, 'whoo!"
Anigsaagatagpan, nauliglugu!! Taamna
natchiqg tavra naulikkumiugguuq tasamma
ipiagisigaa. Tasammaasii aniqsaaguliéumi
tavruuna anifilagagsigisiruqg. Sammagguuqg

tugutkisigaat. Allua taamna agliligluqu







Tav-

tamarrumuna tuum unaagpauramignik.’

ratualugguuq ilisaksranat. Sammaggug

aapiyaqtin nikpaakkigpan, gikaagutik taap-
kua taavuna kukilugaagutin unpasiksigaluag-

nagu natchigsitkisigaat.

Taimma, sirgasuagsirut. Sirgasukhutik
itigtut uvlaami. Tanudaami aullagtut
nukagiich. Tavragguugq ukua aapiyamignik

sivulliqaqtut ifiigitugu. Tugligiiksitaag-

niktik taamna ganugililaifimigaat, kuki-
lukamin. Tkigiiksitaaghutik pilailaat,
aapiyagtik tavra tainna maligqukZXugu.
Nukagtiq tavra aqulliurug ifiigtugu, unik-
tagaluagami uniktallianpammiug. Aapanmin
tumini tuvraqgiugich, ugallautikkanigguug
aapanatta uvlaami, "Tatkagma unaagpauragalu

uniutagalu tavra naamaruk."



Aullagtut. Aapamin tumini tuvragiugich.
Uvlupak iglighutik aapamik tumini tuvrag-
fugich, natchigvia tikitkaat. Tikiffamir-
ruyg naipiqtuagsigaat. Tavragguug tavranna
natchignigsuqg, tainna aapamin ugaluatun.
Allumituvallignigsug. Allusaagagsiliqtut.
Taununa sarvaqgtaagurallakhutik ayuugpasa-
galuagatikkaluaq unasiksiurallak*uguaglaan
aapamin natchigvia pivlutin ilanat allu-
siligqtug. Allu paginnamirrun qifiiag-
sigaat. Qifiigaluagamirrun aapiyagtik
nikparrigsitkaat. Nikparrigsug, nikpar-
rigman aapiyaqtik gikaagaqsigaat. Pui-
liaksraagiiraagagsigaa. Tainna piviutik
imanigguuq taikka aapiyanpat qifiigtilluni
nauliksagtuq! Tainnalu, taikka piagaqg-
siligtuq, upaktugaat. Aapamik tavra uqa-
luagun piammiagsigaat! Taamnalluana ag-

lilaagamirrun pipiagaat. Piammipkaghunig-







guuq anisuliagsimman aniagsilidman
allumifii tavra nuigagsiliéman niaqua,

tuqutigaat! Amuvluguas sii, natchigatagtia

tut! Araa, natchirrik pataligiagsigaat

-

Niptailisigai, taktuguutigai. Aasi tumi-
. J : J

qaghutin, tayra niptailisimmatin uniggiu-
tivlugu uniaksriuqglugu aisagsauraagsirut,
anuqgautiagsimmatin, Aisaghutik iglig-

tuaqpasanitchut, uifiigmanna, uisanignigai

uififiigai! Uisaurut! Anuniangaat

ukua
uisausugaut!
Alakkaa! Uififiigai tavra. Tavra uisi-

laamignik ilitchud girut,

Aitchautinidma-

tigi; managruagtun manna, gqanugutik tulak-

kumifiaifimiut., Tavra agniguutimmatin,

niptailaéuutimmatin, taununa utigtaaqg-

hutin apusifiigturuamun apuyyaqgtut. Apun-

mik iglulirut, naamasivlutin. Apunmik







iglulivlutik naamasivlutik inillaktut.

- m

Ikpaksrapak aonifiguagsirut tavrani. Tav-
ragguug itigamin auvsaaqtigivlutik tainna
aapiyamignik tainna sivulligaghutik, an-

nugaatin ailagitchailigiffiagtugich.

Auksaaqtigiragtut uvlupak, kaivalukhutin,
inirin taamna apuyyagviksin kaivalukiugu.
Siquminnina, siguminnig tamanna pitchai-
ligififagtugu. Tavra nigisuligamin nat-

chiunmignifi nayugtauragXugu nigillagaqgtut.

mavraukua ukiupak uisaurut, sumugniagatin.
Ukiupak. Tavraukua inaat kiisaimmaa

miktiagsivuq. Qaillim. Miklirug. Tav-

ragguug uunagsaagtigilgififiamik apuyyaurag-

tin tainna kaivalukiugu agpamik, gig-

gaiyaghutin.

Tavragguug siqummata, uvlaakun itidmata,




tamarra tuminit agparvipit ilappaqtulla-
gagigaat uukkaaghuni. Sumik allamik
sikuifimiug! Tavrauna siku kisinnugtug
inaat, apuyyanat. Inaat taamna. XKiisaim-
magguuquna taamna apuyyaqgagvia siku mik-
tiagsivug. Auksaaqtigiragtut. FKiisaim-
magguuq taimma mikligruifiiagmagu, apuyya-
migni tavrani anillaiqput. Imma taagq.
Sumun avuna qifiigviksraitchug. Agniq.
Managruaqgtun. Uvlulailaaq. Avyuq kiimma,
uifigum iluani. Uifigum kiisamma ilua unna
managniragigaat, uvlulaififiiragigaat uisau-
runi.

Tavra ganugsausiitkaluaqamin, siqusaag-

silgififiamin, unnualgifimagu, tatgagma

unnuagpallilgifimagu, taagsiififialgifimagu,

gautauragaluagami, avupna gifiignagsiga-
luagani, taagsiififialgifimagu, siqusaagsi-

kamin qanuq isumaaluliqhutin natchiutaig-




hutiy imma nugummivluni natchiutaat,

nigivlugu tainna., Ukiupak kiitavra
nigigigaat tainna ugsruanunaglaan.
Nanigsunitchutkiimma. Suniagutikkii

nanigsugnianitchut.

Tavra siqusalgififiamin anayukigquna
isumaaluligsug. Nukatchiamifiik isumaa-
luutinikhuni. Isumaalukkaluagami, taam-

nagguuq tuglifii aanguaqaqtuaq ilisimagaa,

gaik. Aanguagitchut ilugatin. Tuglisi
taamna uqallautigaa siqusagamin, uvva-

lugguugqunauna uvva sumik uumina aangur-

rinanpnugnigpaun aapanan? Aapiyani

ugallautigaa, "Aapaalukiaq unaunauvva

sumik gaitchipgugnigpaun imma sumun

atuquvlugu?"

"Yaa," yaagtigtugguug. Uvvaligaagguuq




una aangulugagtuag. Uvvamigguuquna suksraq
panigtasugruk papidug uyamitquataummivaun?
Aggagamiugguuqg taimma paaguramin tatgagmuna

silataanun naluktigaa!

Siqurut, piyaaqutaigsut. Piyaaqutaigsig-
paalluktut, aanguagitchutkii taapkua, sumik
piksraitchut. Sifiikhuni, araa, apayukliq
una ganugimfia ilaififiaqunnii nigiugagsirugqg.
Sirgasuvagsiruq. Itigasuaqtigagtuq itchua-
guragaluagagtuq, taagtug. Tainna sifiqg-
gaalgillunikiimma, sifiillaggaalgilluni-
kiimma, sifiiksraigutirukkiimma. Alia-

sunitkaluagmiragtullikiimma.

Sifaavriggaalgilluni itchuaguragatalgifiman
irragmifii samma, anugaififiigman surramikun-
nii. Itchuaguragman canug imfia sila araa,
nakuunigsug.

Managtug aglaan.

Anugaigfiigman siguuralgitchug,




anugaigfiigaagtugi nukatchiani. Kisimig-

guug uwuma itchuagqtuagsigaa, tainnacguuc
| sifiiliktuuraqhuni itigtilgiffiami itchua-

guum. Itigiagtilgitchuqg aapiyapnat. Tav-

rakii, itchuaguum pilgififiigmani itchuagura-
gatagtug. Uvlupaiffiigsugsuli. Samnag-
guuq paamin sivugaani manna gatidquraguk-
tuaq irragmifii tautuktuuraagtug samna.
Tamarragguuq samna gatigmatun taagmi.
Irragmifii tautuktug. Qanug kilikkaluag-
nagi nallagtuqg. Nukaaluuni nalaugal-
laksraagivluni itchuagialgitchuqg. Ta-
marragguuqg maanna tauttugigfagsiuragnig-

suq. Qatignigsuqg manna paapata sivuga-

pani tamarra. Suna samma samna. Taav-

ruma inaat inimiktitun gatiqtuag tainna

irragmifiigguuqg tavra tautuktuuraagasuga-

luni irragni tilaktugaluagmiragigik.

Tavranna inipanifi, apuyyagagvianifi paanata




sivugananif,
(Immakii paapa gallinanidaa,
uupkaagtuam. )
Tautuktuuraagtug, gatigtaamik. Taimmag-
guug nallagami tatgammagguug uvlug nalu-
naiqsaqataaqsiﬁiqsuq, arra, niptanigsugguug
sila. Suitchug, nuviyauraitchug. Uvlua-
yaagsagatagaluagnigaagguug tatgamma. Suna-
kiagguug samma samna irragmifii tautugagi- H
vaun gatigtaagq samma paamik sivudaani
tavrani. Taamna aandgualik ugallautigaa, J

sammagguuq pinilag pigaa. Tautuktuuraag-

sififiagguug samma pigaa.

Aangualigum pimmigaa aapiyani, "Kiami-
| liami samma tautugun." Taimma akanitchuqg.
Itchuaggaaghuni aguvinnasuagtiqtuqg. Tat-

qaggagguukii gatigtuag itkaluadnigsug.

"

Kiami anisaqta." Aniagsirut. Tavrakii,




anirut. Anikamin, araa, sila nakuurug!

igsug! Nakuusilgin

m

Sila nakuusilgifi fiigman
tavra, tamarra naipigtuagsigaat. Tavra
tavranna apuyyadgagvianifi puktaamifi,
puktaagugnigsurguuq ukua! Puktaagguuquna
miklifiigami inaat. Puktaaq tavra sikutualuk.
Tavranna aullaghuni tatpamma tatpamunan-
mun uvlum gausagatagviata isuatualifiaa-
nagun tatpamma innigsuq tamarra. Sivuni-
gaghuni, amilluniaglaan. Ififiuk sanigag-
Yigiikkumifiaisififiaghutik.

Taimma. Tavrani piyumisuviagsirut ukua.
Suitchut, nigaitchut, suifimiut. Uniu-
tagtugaluagamikkiimma uniutaqtip unnii
imma pigaat, nalugaat. Tavra. Uvluayaaq
gifiignagsiififagman uvluuraagatagman
tatpamupna isuifiiigsug tamanna. Ugaag-

sirut, "Uvvauvagut apqusigugnagaatigut.

Apqutiksraptinnik uvvauvagut tamattumina







ilisisugnagaatigut.”

Aapiyanata pigai,"Tavragguukkii uumag-
guukiuvva aanugluurananik. Aanugluuranata
samma apqusigai!" Uqaataviagsirut. Apgqu-
sigaiguukkiisamma uuma aanugluuranata

tamarragguuq apqusidqugnadgnigai.

Tainnagatavikhutin aapiyanatta ugallautigai,
"Maptutilaagsaglaguatai?" Taimmagguugqg

gaat. Unaagpauramifiik maptutilaadmagu,

-

an
araa, maptunigsug! Taimma taununa saavin-
nami anayasaapnitchug. Maptunigsug. Utig-

huni ilamifiun sivunniugagsirut.

"Tavra. Apqusianignigaatigut," aapiyanata
uqautiagsigai, "Apqusianignidaatigut marra
tamarrumina. Tavraptauq tavrami tuqugisim-
miugut. Qanuguta pifiianitchugut. Tavra

tamanna isuklillakput tatpamuna. Isuk}it-







kaluagupta utigisimmiugut."

Aapiyaqtin ukanpnaanitkaat, maliagsigaat,
anigqtut. Tamattumuunna aullagumaatchig-
sut. Tavra, saavinnamin anayukliqg sivul-
liguutivluni, aasii tuglia tugliliutivluni.
Aasiisuli tugligiisitaaghutik tainna nukag-
tig aqulliguutivlugu. Aullagsagataagsirut
taapkua nukagiit, aapilyagmignik sivullilig-
hutik. Tavrakii, unaagpauramignik maptu-

tilaalaagaluagamirrun, aullagisadataagsirut.

Aullagtut, aullagikamin, taimma aullagi-
kamin, apayuklium sivulliuvlugit. Map-
tutilaagiugu. Nukagiigmignik aqullilig-
hutik, aullagtuallaksraagirut. Aullag-
tuallaksraagivlutik kipiagamin, kiniag-
mata, suagguugamna kinuanni imaguanignig-

huni apqutaat. Tikillaiganiktignigai.

29







Utigumifiaiganiktignigait apuyyanannun.
Taikkagguuqg apuyyauragtik gifiigaluagaat,
imaguanignigsuq apqutaat tamanna. Uupkaa-
garragsianignigsuq. Tamannaaglaan sivuni-

nat tamarra uupkaanaitiuni,

Tavra, tainna pisagqutianigniqamin isacgutirut.
Uvlupak, uvlaapak isagutirut. Tavragguuq
ayuugtigaluagagigaat uupkaaqgtuaqg, sukat-
kaqsi}giﬁmiuqsuli. Tdvra, nukatchiani

ugallautigai, "Tavra pilguisuagupta anugi-

sifiigaatigut marruma uupkaagtuam. Marra
tainna itkagsigaluagtug." Tavrakii, unip-

tailiurallagniaquagsigai nukaaluuni. Tavra
iglighutinp agpamik pigaluagamin niglagsigag-

tut.

Taimma gitigquyasiagsimmiuglu pamna tamat-

tuma sivungani tautuvagsirut. Tautuktut,




tatpamma nuillagruaggaaghutik tammaqtigaqg-
tuk ifivuragqtitagtuk pamma. Suitchug,
sikugsruifimiug. Uvvaimfia sikugsruifimiug
tamarratualuk tamanna. Inirik taimma
tautugnaigamirrun sikugsruigmiug. Tamar-
ratualuk tamanna kisimi. Tainna agpail-
futik sukasiinfiagmipkagiuguptauqg. Ig-

lighutik, gallimmatigik suagguug pikkuak

kiggisiragagtuak! Tatpikka, tautuktut!
Nanuutilaapannik ilitchudivlugik. Sukan-
nigsugguuq, avanmun kiggisiragagtuk pui-
ragagmivlutiglu. Isagunpavlutik tainna
agpattutik tikilgifiaagsigai sukailigaluag-
tut marragguuptaug uupkaagtuam, auktuam
kinumigni anusiififagmigai! Anusiififiag-
migaiptaugsuli auktuam, apqutaata. Tav-
rakii tikitkaluagait, arra, kiggisiragaq-

tut avanmun.







Tavra qanugumifiaifiiigamin upasiurannaan

augninat taavamna apqunmin, anayuktiq
uukkaluaguagsirug. Tavra anigaat,
piyumifiagtilaamisun anmuksagmagnik, nutik-

tigqami agpaligsugtug taavuna! Kinudaqti-

gaak. Tavra piﬁasuaqti@alua@miuq, sukasil-

lukhutin maanna. Tugliasuli tainnatun,

nutiktiqami taikunasuli. Nukatchaatik ki-

sinnuqgtigaik. Nukagtium tuglia, gallimmip-

kaghutik, qalliaqsimmipkaqhutik, nutiktil~

gitchuq! Pinisigrualgitkaa, Pinisigrual-
gifimagu, nukaaluktin piyumiﬁaqtilaanatulli

pitquagsigaat! Sukasisugauk, taapkuak ag-

laan sukasivlutik taapkua Piragadgninagnis.

Augnina taamna 9allimmigaa. Avannagsaaqtu-

gigaksrimmigaa. "xi!

Oanugviiganiktutin!"

Nukaaluni ugallautigaa, "Kig! Aunugviiga-

niktutin, pPisagsallagniagifi, anmuksapgagpag-

nik!" Tavrakii,

kiggisiniaqsagluqqaaqtuk,

Tavrakii







avlugsaalukkaluagtuq, akkuagaak! Taim-

ma, avanmun nugirrutigiligiugu, pammaulli-
gaak. Tammagtigmivlutiglu. Tavra nukaaluig=-
sigsut. inasut ukua. Alakkaal!

"Tavraligaa nunutkagsigaatigut tamarra
tainnatchich," aapiyanata ugallautigai.
"Tavrakii, sununaglaagta. Piyumifiagti-
laagta.”" Tavra aapiyapnata aullatisaagsil-
gitkai. Auktuag sukasimmivluni. Nunagsruit-
chug, sikugsruitchug, tamarratuag apgutaat.
Sanigagtigiignaifimiugq. Asitqunniagnaisifi-

flaghuni. Sagunnaugallaaksraagivlutik

suasigguug papkuak ifiluuraattagtuak. Tat-
pamma. Ifiuuraagtitaanilgififiigsuk. Tatpik-
kaasii, sukasimmipkagiugu auktuag kinpumig-
ni. Tavrakii, ganuguumaanitchut, tamarra
unaagagaluagmivlutiglu qanuqsausiksraiﬁmiuq.
Tainna iglighutik, suagguug pikkuak aglug-
Aglugpaagnik piragigait.

paak. Aglugpaak.







(Aglugpaagnik uvva makimagamali,
makimagaptakii imma ifingiakhuta
ugallautigaatigut, aglﬁgguuk, agluk,
Agvigum agluk, agligquk. Tavra,
avanmun kiggisiragagtuak tain-
natchigfiik taigaich. Aglugpaak:
Aglugnikkii marra taisuugaich aglig-
qut tamatkua: Tavra.)

Tainna tikitkait. Sukasimmivluni auktuagq.

Tavra tdkififfamisigi ganuguumaanitchuqg,

anayukiiq. Piyuminagtilaamisun nutiktig-

rualgitchuqg! Annaktitauraunnulgitchuq. I1-
ligsaaqtugamigik kiigsruagsigik ilanami-
ningigiluqu Pisallagniagitchiiqlucik, taimma
tainnagmata tugliata avlugtilgitkaa! Pini-
sigrualgitkaik. Sukasilgitchuigauk. Avlug-
tugsaagsilgitchug pinayuak. Pisagsagnaig-
tillugu kiilig¥ugu tasamma. Tavragguug

kiﬁu%aqtiti?ruaqqayagaluaqtuq, kiilgitkaak.

Taimma nukaaluigsigsuk.

Tavra, nukaaluig-

sigsigamik ginnakpailluni apayukium unaaqg=-

paurani naluksautigaa! Nukaaluugni pig-

pagikkagni tammaikamigik, Unaagpauraigsugq.

Auktuaq sukasimmivluni. Malgunnugtuk.

Isagutiruq, isagutiruk. Isagutigaluagtuk.

Auktuaqgtaug sukanmiug. Tavragguug pisu-
kataagaallakhutik sivisuypanifimiruami
niglaqsiagaaqtuqataaqsiruk. Tavraimfia uvlug
gitiggaaniktuq. Nukaaluigsianiktuk, Pil-

gataangigsugq anayuktiq tuglifi kisinnudman.

Tainna, agparrutilgillugu. Agpaitutik tainna. |
Imanigguugq pamna gigfiaaqtuaqg tautuagsivaak
pamna. Tatpagga, atanigsugq. Isugallakhuni

avatigmikkun ittuag tautukkaak. Tautukamitku

tavra qagaigsuk, aglaan tamarra auktuagq

sukasiruq. Tavrakii, agpannigtik iluagsiv-

lugu agpatkagsiruk. Agpattutik tainna.







Kiisaimmagguuq pagna nunaguigagsivaak.
Sivunginigaak tavra. Nuna. Sumiftaimma
tasamanpa. Agpattuk. Tavra, pisukataag-
tualguiliififagtuk, auktuam malikiugik.
Tamarra sivugaak, apqutigagmivlutiglu. Tain-
na agpaiiutik, iglighutik. Kiisaimmaag-
guugmanna ikpiguivaak. Ikpigugruififiagtuqg
tatpagga. Sivunginigaat tamarra. Tavrag-
guuq tainna agpatiutik, auktuaq suka-
lighutiktainna agpatrutik, auktuaq suka-
siififagmipkagtugu apqutiktik, gitulgialig-
Sug. Maptuktiifiialigsug. Qitulgiannitchu-
guaq imfia aullaqgqaagatadmata. Tavragguug
tainna pilatitaangiqsuk. Tamarragguuq ikpik
tatpaga tautugmatkik, tautugmatku tatpagqga
nunamurguuq tamarra sivuniqagaluagnigsuq
tamanna qatiqtuaq tatpamma. Tavra, augu-
tiagsivlugigguugaglaan, apgqutinaktasuli.

Tavra, nikasungiqsuk. "Tavra sivunmuk-

tuuragniallamnuk imaallakkumnuk sunitchugqg,

nukatchiaginammiuguk," tavra ugalugaqtuk,
"Sivunmuktuuragniallamnuk tavra inullak-
kumnuk supitchug." Suginnigigaak, nalup-

gisungiqgsuk. "Tugquniagmifiigsuguktauqg tavra."

Tainna iglighutik. Tapgamun tamarra tula-
nagaluagnigsuq, tautugnagsimman. Agpattuk
tavraukuak. Nutganasalguiliruk. Anusuk-
tug auktuaqg, apusuktuq. Tikitchukkik,
gituglisuktuq, suruq marra patchisiksrag-
turuq tamanna apqutaak. Patchisiksraqg-
tusirug. Tavra, tavra agpamik. Tapgamun
tikifipatilaamionik ilitchugikamik pilga-
taangigsuk, Augutiaqgsigikkiatan. Tavra,
tavra, siggaqgivlutik, tapgamun. Tutchimi-
nagtigruagnigsuk! Tapgamun tulaktuk.
Qiviagmatku apqutaak, naugguugimfia. Imaqg-

silgifiagmanna.






Tavra, aanguluata annautigaik. Annautigai.

Taamna aandgurrulik.

Tavra, annakamik tapgami tamaani, uififiia-
nitkikkii. Tapgaq manna, upingaagnigaimiia.
Immaimfia ukiagmi, ukiumi, uisausugauk,

uisausugaut. Upingaagnigaa.

Tavra, tamaani pigaluagamik, niglagatag-
matik, maggaligigaluagamik, taikkagguug
ualifiaagmikkun isugagnigsug ikpik. Im-
magguug ukua ikpium isuaniitkaluaqtut
kivannamifi. Imma inirik tautuktuuraaga-
luagaak. Kivannamifiguugaglaan ikpium
isuaniittut. Uappaminilaaq.

Tavra, aapiyaqg ugallaktuqg taagsiuravig-

tuagagsimmata, "Uvlugauranpaan uvaguk

tammaaniktuguk, uanmun tamanna tuvrag-

lakpuk, isuklitkuptigu mayugisimmigikpuk.



Nunakkuagisimmiuguk." Aapiyani taimma
annaqtuallaksifiiagaa. Tavra, aullagtuk
uanmun, nigipifimiuk. Kaak gamma, agiaduak
suitchugq, nigaitchuq. Tainna igliqhutik.
Isukiififiamitku taamna ikpik, tavragguug

apqutaifiiigsug. Apgutaififiigsug tamanna

ikpik. Isugagnigsug tavruna maddag tamanna.

Mayugamik, mayughutik uanmun aullagiruk.
Kayumikhutik tainna. Tatpauna kilivag-
patiguurag. Tainna iglighutik pilgataanil-
lutik putukkisagnagsinaifinaan pifiiagsaqg-

hutik, ayuugniagtuuragsaghutik.

Tavra iglighutik tainna - yaa! Igluuraq
igfiagguug nanig tautuagsigaak. Ya. Igluu-
racguug igfia. Uvlum tunaani tautukkaak.
"Tgluikka!" ugaataviagsiruk. Qanugimfia
igsitchaksagumaligaluagamik, "Surugugluu-

vaguk atisiruguk, ullaglakpuk.”

Aa," aapiyani anigaa, "aa." Ullakkaak.

Ullakkaak igluuragq. Igluuraq una, igalaa-

ligaag, pimmaa ikkalukkut. Aglaan una

avatimifii suififiigsug. Tavrauna igluurag,

Umialgullagiﬁﬁiqsuquna iglu. Taimma tikit-
kagsiligaak. Tikisigmatku, tavrupna tiki-
sigmagnik tainna ittuagsallaktillugik suag-

guuquna aniagsilighuni ifiuk samna. Yaa,

anilgatagtigtuquna niviagsiagq.

Niviagsiagqg
una. Aniligaluagami niviagsiagq, isigtig-
tug. TIsigtigaluagami akuni innisiqtuqg.
"Isigitchigguug. " Yaa, tukkugiagsisugaugu-
kuak, Nukatpiagummisugauk. "Isigitchig-
guuq," niviagsiam isiqugik. Niviagsiaquna.
Nutagauragq.

Isiqgtuk. Isigmagnik, isigamik, tautuk-

kaak.

Suagguuquna ataataruuragq. Igli-







situuragniqghuni. Tatpika iglisiqaurag-
nigsuq, sifiigvigauragnigsug. Ataataruu-
raquna. Ataatalugiignun ukuak ififiitchuk.
Agnag tavra tutaalugifiigaa, niviagsiagq,
niviagsigaurag. Ataatalugiigfiun ukuak

ififiitchuk.

(Tavra, ataatalugiigfiik unipkaaﬁik
tusaasuktuaq taavrumipa unipkaaguti-
giga Anagi. Yaikav (Jacob) Anagi.
Taimfia. Igilasuum uifiitgiutaa,

Anasaum aapaksrana.)

Tavra, ataatalugiigfiun ififiitchuk. "Iiii,"
isigmagnik, tavra pitqusigigaak taamna
ugaluk, "Iiiii, ififiuk imani isigpaatiguk.
Iglaalignigpuguk imani. TIiii, iglaalifiaa-
nitchuguk, ialaaliggammifiaanitchuquk, tavra

iglaalilgitchuguk. Qapaliukuak taimma

ifiuusagnigpak."






Tavra, ataatalugiik ukauk, iglaaliggam-

minaififiivliutik ugaagsisugauq ataataruu-
raq, tatpikka sifilgviuramini. Sumig-
guugukua uvani iglum iluani suksramik
tautugnaifinigsuqg, aglaanguuq tavra salu-
magaluagnigsuquna una iglu, manna natga.

Tainna tamaani gifiigayukhuni apayukiigli.

Tavra, anayukliqg gifiigaagagsirugli ta-
mauna. Anayugaksrauraq saatlugu piruagqg.
Aasii akilliliutivlugu taamna nukaaluni.
Tunutil?ugu taavrumuna apayugaksrauramun.
Tatpikkagguuqg tautukkaa ulugpak. Tatpika
akkisivalliani innigsug taavruma apayu-
gaksrauram. Ulu pigfia atugaluamiipifi-
fiigsug pikka. Aninigsug aglaan tautuk-
kaa. Tavra tautukamiup niviparuaq pigfia
ulu, gifiigtuaguraagagsigaa. Qifiigqtuaqg-

sagtillugu ataataruurag ugallaktug,



"Iiii, iglaavuk sapkua, tutaaluun, kaagug-

nagqtuk sapkuak samma."

RKaaktugguukkiuvva, apayukliqg ugallaktuqg.
Sumifi pimmagaagnik apigsrugtanifimigaik.

Tavra iglaalignivluniaglaan upittugqg.

Arauna tutaalua agnaq taamna adgnagig-
nigsug. Nutagaunigsug. "Ikka, tutaaluun,
nigifiiuragumaukukuak nigiksragsrukkik.
Nigilik ukuak, iglaatchiat makua nigiragtut,
nigilik." Nigiksragsrugummagik taamma
upigauramifi taavanpa, nannim unataanifi
taagapna uilgasuk taamna niviagsiaq tutaa-
lua ataataruuram pakauraviagsirug. Suag-
guuquna pugguttamik, tainna puggutauragq,
anillanilaqg, imagaagsiliqhuni. Saanagnun
ililigai, unisigmivlugilu taikka, tavrag-

guuq tamaanitchianilu ualifiaanani ataatami




tupgiutigadnigsug taamna niviagsiag. Tav-
runaasii tupiutimifiun taimma tavrunaq-
tighuni. Tavra niqgiksrifimatik qgifiigtue-
gagsiligaik anayuktium. Taavruma nukaq-
lium giviaggaagtikkanii giviagtigalua-
gqamigit aapiyani giviagtigaa. Qiviaqtig-
mani ilimatchaktigtug anayuktig taamna.
Qiviagtidgmani qgifiiagsiligait iyimiksig-
mani niqinun, nigiksrautimignun, giviagai.
Suagguugmakua ifiuich avatipich! Isi-
gaillu makua argaillu ifiuum avatini. Ni-
giksranik ukuak. Alakkaa! Kaagmisu-
gauguk, tavra isumaligtug. Apayukliq
ticusiqgaagatagtigtug. Tigusikami taimma
tatpigfia gifiigtugu ataataruuraqg. Avik-
silgatagtiqgami nigimik kiisipnuaghuni
manumifiun kiamitigaa. Tamuagsirug.
Taimmali nukaaluni ilimik%ugu, "Tainnali.”

Manumifiuntauq nigiagsiruq. Nigigaluagatik




tamuppuaghutik isagutiruk. Kiisaimmaa ukua

nupgulgataqtigpaik.

Nunulgatagtigmatkik, nunulgatagtigamitkik

anayukliq ugallaktuq, "Nunutigivuk ukuak."

Tavra. "Paniin," ataataruuraq ugallalgit-

chug, "Ki, paniin, puggutanak kanna piigun.”

(Uvvagguug una, uvvaligauna, ana-
yukliq taamna gaanpiifiigigauvva.
Utiqtuallagniagiga. Taimani unu-
nagsaagsimmata, saavitchaagsimmata,
aapanan niaquusigaa supauranik igfii
anayukliq, niaquunmifiik atipkagaa.
Uvva taavrumina gaaniifiigsuna. Aasii
tavra kavyanniuglugtuqunnii sumi
atuqupitkai. Nukaaluanik piriksra-

gagnivlugu. Uvva taavrumina, itganit-




kaluagnigiga taamna aullagniil-
ratagman. Aullagsadmataptaug

kisianik, niaquusisanagguuq nia-

Tavra ki

TIN5 1
aunminix,

n

ianik imma
suna pikpan atudumifiagpagit ilaa-
ni atuguvlugich

1. Taavruminauvva

qaaniigaluagnigsuna.)

Tavraasii, nigipnaigmagnik, ataataruuraq
uqallaktug tatpigfia iglaigiiligmiittuagqg,
"Paniin, iglaavuk uvvaukuak uifiagagpallig-
nigsuk. Uvva uifiagagtuatun gififiagagnig-
suk. Siquniuraguptauvva siquniadupta.
Samma nalligsik apayukiuva? Tasamma
anayuktiuruam nallivsik paniga taikka
sifiigatigisigaa, tavra nuliagisigaa."
Tavra ninausaqtug una, "Paniga taikka

tuvaagasiutiagisigaa naliivsik tasamm

A

anayuk?iunigumi, anayukliuruam."

Tavrakii,



tuvaagasigumaagagsirug anayukliqg, niviag-

siamun taavrumuna.

Tavra. Itchugtaagagsiruk nukagiik.
Immagguuq akkumi tatkiani aniigamik tikit-
gaagamik tautukkapiik attaurat. Attaura-
nik. Tainna naavsigaluagvigiruuraunit-
kaluagnigsut, aglaanguuq suagiuiyagviunig-
sut. Attautchimi ittut. Tavra naaptag-
viuvlugu quliagaa ataataruuram. Tatgag-
magguuq magquviksrana ittug naaptagvigmi.
Tavrakii, aniruk. Malinitkaik animmagnik.
Tavra attaurat avaliugik sanigagtigiik-
sillakhutik quigagsiruk. Quillagmik
taimma tavsiiqhutik taapkua nigitik ka-
tallaavlugit saugaik. Saullaagaik tav-
runa taapkununa naaptagvigruuranun saul-
lakkaik nigigikkatiik katallaavlugich

tavsiighutik.

wn




pikiagsagnia-

piy ifiagtilaagtun annaksallag-

niagisirutin. Nakutchagaluadniagigaliuv-

va pisauqalua@luﬁaunnii ilivifi annaksal-

lagniagisirutin,” Nukaaluni ugautiagsigaa

r

"Uvvauvana piksriutisugnagaaga ataataruu-

ram panigmifiun. Tuvaaqatigitqugauvva

panni. Aagatikis, piyumiﬁaig;ugik tiguli-

gumifiagutin sumik unitchiyumifiaigutin

akitchigutin siqugisirutin, Uvanaptaugli-

tavra annugaatka atautchimuglugit inillag-

niagitka. Suna Pisagluggaagtug akunilit-

chianm
chiaaq

fianitchutin, anisaqtigsadniagisirutin.

Tavra. Sivunniuqgtuk, Isiqtuk. Isidmag-
nik tavra taamna niviagsiag tuttaaganig-

nigsug. Nuliaksrautaa anayuklium. Nulia-

qugaakii taavruma ataataruuram. Isigmag-

nik, "Taikka," ugallautigaa ataataruuraﬁ;:“
"Taikka paniga. Apayukiiuruam tasamma
anayukiiunigumi, nalligsik tasamma apayuk-
*iunigumi, nalagasigliun, nuliagliup. Ifua-
niagisirutik. ‘Tuvaagatigiiksillutik.

-

Rasii sivungiukkalukkut. = Sumik tupinhaﬁail

gutik sifiiktuagitchik. Ataataruuram ugau-
tigaa. Tavrakii. Niviagsiag una annugai-

yagnigmanli annugaiyaqtug.

Tavra. Qamitgaaglugu naniqg, supiggaagiugu
nanig, taavruma anayuklium, tuttaagtug,
Tuttaagami tavra tuvaagatigiik ukuak, tuvaa-
gasigsug una anayuklig. WNakuagqutiag-
siruk, agnaglu. Adnag uumatavra sififiig-
niagagsigaa. Tavra nallaaniktughutik, nal-
lagamik tasamma nukaalua sifiaagsruksaanik-
tigtug. Sifiaagsruksaaniktiqgtug. Tavrakii,

Ilinik siqupitkagsiruk. Agnamuttaugliuv-




vauna tuttaagpaallukhuni anayuk}iq. Annudai-
yaghuni tuttaaghuni tavra sifiiksramik
ayuagsimmiug. Tavra, tainna sifiikkaluaga-
mik unnuapak. Sifiikhutik. Sifiktillugik
ilatik inaanik simmausiisadatagaluagagigaa
anayuk*ium, inapigsinnianitchuq, pitchai-
liagsisugauq. Inini kisian, sigfiagiagsigaa!
Sumigmarrumina timimifiik sigfakkutaitka-
luagtuq, tavra inini kisian uuma piagsigaa.
Tavra arauraqluagu pisagaluagagigaa, naami.
Tavra payarinitkagsigauma inaanik unnuapak.

Tavra inaa kisinnugamiun.

Tavra. Niaquutiqaqtuagguuq anayuqgaksrau-
ram tautukkaakii taamna anayuktig. Tau-
tunagaa. Tiisaimmaa taimma agnag taamna
niviagsiaq ugallautivaa, "Uvva inin taug-
siglaguuna marra ukunina niaqudutimnik."

Aa, suagguuq una anighuni. Anpiqtidgugauq.




"Aa," ananaatavikhutik, annagatavikhuni,
inanigsittuqg. Niaqugutini ituagmifiig-
hutinlu ituagsrugtugit panianun taavru-
muna uilgasugmun niagqugutaigsug apayukiiq,
tavra nuupqaqamik, nuupgagami tinulaaka-
taagsigaa patiktisimania@ﬁialaaqsiruq
katchimifi, agnamun taavrumuna kisianik
patiktisimaniaghuni anayuktig. Fii-
saimmaagguugquna taamna niviagsiag uifia-
galiagsivug. Tavra sififigfiiagagsigaa.
¥isaimmaagguuquna siguvug. Taamna niviag-
siag. Nuliana. Nuliadgaakiuvva. Iiuag-
srugtugu niaqugutaagun savakkaluagaa aki-
sinifiik simmausiiraglugu, gifiiktug. Tav-
rauna tupaligsrullaigtug, kiisaimmauna gam-
nuiligpug. Tavra gampuiligman, itigtin-
gisanikatagamiuy, taavruma anayuk¥ium
itiqtinnisani@ataqamiu: ui}qasuunni taam-

na, sifiaagsruagsirugli., Sammayamna




nukaalua sifiaagsruqtuaq. Sifiaagsruktil-
lugu, sifaagsruktuaq suksraagiurallaktil-
lugu, gagmagguukkii uvlug piyaqgsayyaqgsiag-
simmiuglu, pania una tavra paniapayuk
piyukkaa, tamarra niaqudutinifinullu
aaglugtitaagamiun, nivgallagtinnamiun
agayukiium taavruma taamna piyukkaa nia-

qugutilik, anayugaksrauram tutaalua, adnaqg,

Tainna sifiiktillugik, imanigguug pamna
ataataruuraq, pamna sifiiktuatun ingiqpuq.
Aatai! Ataataruuraq itigpalliqsug. Sifiaaqg-
srugninak suanasilaagtuq. Taamna pania
gqamnutittug. Analatkaluadaa, ulukkaluagaa
pamna sifiiktuagungidman, taag imma sukpal-
laigsuq, susallaigsug. Tavra taapkua
annugaani taavruma apayuklium sumik pifiai-
lutaigai, gipitatkii samma, siquagsikami

gipitani.



Tavra piyukkaluagamiuyp, imani pamna ipik-
saivaluktaagsivug. Ipiksairug. Ipik-
saivluni, uluuragpani pamma ipiksauraaq-
palligaa. Ipiksauraagiugu, tatpama ipik-
sagpalligaa, uluuragpani imanigguuqg tat-
pamma ipiksaagsimmagu tavrani, ipiksaun-
mifiik piragauraagpalligmagu pamma sukpa-
luktagsailigaluagtuq, tusagnagtug, ataa-
taruuraqg, ulugpaligivalligsug pamma.
Nukatchiani sagiraagatagtigmani aapiyadmi
sifiinififiigsug. Itqumavaluktagnigsug.
Imma, ilugatik ilitchugigaak.

Tavra, tigqulgatagai nimigutaatigun an-
nugaani. Atqagsagataagsiruqg, iluvagsruag-
tug, nivgallaguni. Anayukliq maniruq,
taamna pania nivgalammiruaq, analatltuqu,
analattugu, niaggigsragiugu. Tainna piv-
lugu, apnalatiugu, kiisaimmaagguug taima

atgagatagpug. Atgagatagami taamma, suag-




guuq samna tavruna sifiigvigmik, akisi-
nikta sanigaanun nutgagatagpallighuni
samna. Ataataruuraqg nutgagatauragtug
taagmi. Nutgagatauragami, saptaagsiruqg.
Saptaagsirugsamnaa! Suagguug sapkua argait
gaupanun patiktilgataqhutik. Tainna aksip-
gayuvaguraaghuni. Suagguugq samna ugallaga-
tagmivluni, "Paniga tavra." Isivrukpak-
huni, "Paniga tavra." Taammagguug taamna
panifii niagqugutiligaag pikamiun, "Uvva
anayukliqg.' Argagnigguuq ilaanun patigata-
gagigaik. Uvva panigaagaa. Nalupgisun-
gigsiqtuq. Uliptaagirug tavra, isumamifii
anayuktium utigasugalugu kinnaksaqtualigaa
anayuklium. Uuliksirug unnii. Imanigguug
taamma paniga tavraaqggaalgilluni anayukiiq
taamma uvva anayuktiigatalgitmani, nipai-
saallakkaluaqami, tavrannatchiag misamatit-

pug!!






Misamatitchagluggaagqtugguuq aulayyakhunilu
anayukliq pikiagsaqtiqtuag nukatchia anpu-
nisigaa! Pikiagtiqtuqg, taapkua annugaani
tigumiagtiqtugich, pikiagtiqtuq! Pikiag-
tigtuk! Taamma, paniigsitigaak. Ag-
pagsruqtuagsiruk taikunasugruuraqg, nauny
annugaaq anayuktium. Nukatchiagguuq taim-
ma ifiuuganiktignigman qalli}iqsiﬁﬁaqlugu
nutgagtigami, annugaactuqgtuagsirug. An-
nugaaqtugsagniagtillugu suagguugamna,
"Yai-ad! Panigatai. Yai-ai! Panigatai."
Siaggaalaagsirug taamma igluurami. "Yai-
ai! Panigatai," taamma.
Annugaaqtugtuanikami, taavruma anayukiium,
utaggimmipkagiuni nukaalugmifiun, siaqg-
gaulanina pillautangiagsimman amna, aul-
lagtigtuk. Taammagguuq nipaa, "Yai-ai!

Panigatai. Yai-ai! Panigatai. Paniig-

sigsigugauna." Taamma. Sunauvva taamma






panni niaquigfiigaa, anayukliq pisagsag-
niagtugu. Niaqugunmifiik annautigagtug

anayukliqg.

Tavra, susausiigsuk. Aanguagigmiuk,
aanguana taimfia tammanammiug taavruma
nukagtium. Aasiasii ilaaptaugli niaqu-

gutini aapami tammagtinmigai.

Tavraukauk, aullagtuk. Taima tusagnaigman,
sumik ulinisanikamik, pisukataqtuagsaga-
taagsiruk uvanmun. Kaagamma, niginaifimiuk.
Tainna, igliqghutik, tainna uvlug gitig-
qugnina aksraksaanasiagsimmiuglu iglig-
hutik taimma uunnaduutiragaliqiugik,
uifiagayaanaligaghutik tainna, sanipaktu-
gayaagalighutik, sifiinailak, tainna pisuka-
tagnialgillutik, uifigagq atugiugu, nalla-

gugmifiatiglu uvlugannaan.



Iglighutik taimma, putukkitgayalgififiami
anayuktiq, sifiikhuni pisukatallagmi, tu-
paktiqghuni, gifiigtuagsirug tamaupanmun.

Aa! Suagguug pigfia igalaaq. Manigauraq
pigfia igalaagagnigsug. Tai nukatchiam
piligaa (uvvali itguamavaluktanifimifiigsuaq),
unnasianiktignikkaqgtiik, "va! Pikka iga-

laag! Ullaglakpuk pigfa. Pianiktuguk uvaguk."

"Aa," aapiyani apilgitkaa. Ullaagsigaak,
ullakkaak. Ullakiugu, paaguraquna. Paa
una anigpallanififiigsug. Aatai! Paa,
mikinigsug! Oanugutik ivigisivak? Paak-
kaluag una, uvvauna igaligagmifigsuq, i1glu-
sugrukkaluaqg uvva. Alakkaal Tavrani
itchagtillugik, ya! Alagsumi nipunaag-
tignigaak una aaquaksrauraqg anianiktig-

nigsuaq! Aaquaksraluurag. Yal "RKilP Qail-




. . .

igruagnigsutik tavra. TIi-ii! OQuviqtit-
gayagnigsuna tavra gqailigruagnigsutik.

Thuuligrualgififiigsutik.,”

"Ii," annagaa anayuktium.

"Uifiagagnigsutik uvva, sifiiktuallagiagit-

]

chik gamuna uvana igluuramnun," aaquak-
srauraq aasiuna. "Ki, kinuppiglusik isi-
gitchik." Ya! Sivunmun isiqunitkagsigik;
kinunmun. Isigatik isiqgaaglugitguug uvva
isiglik, "Kinuppiglutik isigitchik,”
tainnagami. Isigatik utinmun, kinuppiag-
tugutik gamuna isigitchik, paakun tavruu-
na." Taimma apayukiiq sivulliulgitchugqg.
Kinuppiagtughuni isigtug. Kipuppiaqtug-
hutik isigtut, gipuppiaghutik. Tainna

isigtut. Yai! Isigsagniaghutiglu, araa,

tivragikkalukkut imfia iglu! Aarigaraa!






Nauriagsugniraaqg! Tivragigfiigsug una
iglu. Uvvauna aaquaksraluurag kisimgiul-

giffiigsug.

"gi. Kaaktutik, ilisimagiptik, kaak-
tutik." Ilisimanigik uumal "Raaktu-
tik uvva, kaagnigsutik." Immakii gifi-
fiananfiifiluunniiganuq, uvva ilisimapg-
nuagugnagik. "Kaagnigsutik tavra. Qifi-
flavsigfii uvva kaagnigsutik. Ki. Nigi~-

fiiuragumautik, niqiksraqsru@niagiptik."

Nigiksragsrugik. Araa, suagguuq makua
pukuat! Tamarra, nigit! Qanusiusukami,
masuusukami, sunaligaa nigi. Aarigaa!
Nigiagsiruk, isigagruagunitchut, argau-
nitchut, ifiuum argaginitkai! Nigaik
imma ataatalugiik argaglualignik, uil-

gasuum taamavruma. Taavrumuna tavra






isidnigsuk nigautigiksuamun. Nigiagsiga-
luaqtuk, niginmakua qanuqilisumitkaqsisu—
gaut! Tamarra nigigaluagai nupusunitchut!
Tavra,

Kiisaimmaagguug ukuak agiattugpuk.

nigigaluagmagnik niginaigsinmigik.

Tavra, niginaigmagnik, taavruma aanaruuram,
ni@inaiéata@magnik, tunuittaaéiksivlugik
siﬁiktuaqtitchaqsaqumaaqsigaik. Tukkugik-
suk ukuak! Piyaagunmik sumik itgaanitchug.
Tavra, aanaruuram uqallautisa@ataaqsigik
nallagsagataagsimmagnik. "yvva quliag-
tuaéutinia@iptik,“ uqallautil@ataqlugik,
"Ugautisallagnigiptik. Uvva iliptik if-
#uk nukaaluugagtuatiik. Nukaaluutik taim-
ma piyaaqutinma, akigadulgillutik, tainna
ifiuulusi ilugasi aitqugaluagivsi, ifiuulusi
ilugasi piyumiﬁa@alua@miruasii, akigagu-

piagatalgitchuk taapkuak uvana piyaagutika.

Uvanauvva annaktitkiptik, annaktitkivsi.
Qanugumifiaigaluagaasi, tavra, ganugumifiai-
galuagtutik, ganugumifiaigaluagtusi. Nag-
ligivlusi tavra uvapa annaktitkiptik.
Tavra taapkua, taikkuak ataataruuragiik,
ataataruuragiik taikkuak taikka ifiugagnai-
lak. Ifiugnik nigillak, ganapak! Ifiug-
nik tainna piyagquqgtitchiugaqtuak. Tavra
takanani tasamani inivsififii tuguguptik
tulautillakkayalgitkaatik, aasi taima nigik-
sragtaagilutik. Tlugasikiimma pifia-
yalgitkaasi, iftuulugik taapkua nukatchaa-
tiglu ilugaisa pifiayalgitkail!" Tavragguuq
ganuglugik akii}iyumiﬁailluqik, ganud
akigagukhutik taapkuak, ilaa taavruma
aanaruuram piyaaqutinik, "piyaaqutika
taimma uvana ikayugtikali, akigagupia-
gatalgillutik tavra nukaaluigsitkiptitkin.

Nukaaluutik taimma akigigaik taipkuak.




Aasii iliptignun pigiliutipkaghutik. Ilip-
tik taima piksratik taipkua tautukkatiik
nanugpaaglu aglugpaaglu. Tavra iliptik
pisik, atakkiatan uvva sumik pisautik-
sraigsutik." Ilisimanigik uuma. "Sumik
annaksautiksraigsutik, tavra iliptik pisik,
piksratik taimma itgagiyumifiauragniag-
niguptitkik. Piigugmiguptitkik taima
pigiyumifiaifimigitik."” Tavrauma aana-

ruuram, aaquluuram uqautigik.

"gi, tavra annaktutik, iliptik annaktuatik
uvana annaktitkiptik. Allam annaktingit-
kaatik tavra uvana annaktitkiptik taav-
rumanna. Aasii samma itigmiguptik ugauti-

niagmigiptik."

Nukagiik annaqtuk, aapiyanata anpagaa,

tavra ilitchugiruq. Nukaalutik unnii,



tulakkumifiagnigamik akiunigmagnik sugin-

gigmigai. Tavra quyanitkaluadmiug.

Tavra, tainnaanignigamik, siquruk. Sifiik-
tuk. Uvlaami itigami aanaruuranakta
nigiggqaaglugik sifiivsaaquagsilgitkaik,
aninialai}}ugguuqg aglaan. Aniyumalutik
ukuak pipifimiruak, tukkugikamik. Ttqut-
chilgitchuk, nigilgitchuk, pukuat allau-
sukamik. Nigi. Kayumisuuragnialladmik,
nigimik nakuugsrauragniallagmik, agiagu-

nik silivittagtuk.

Tavra. Nigiruk, nigigaluagamik, siquvsaa-
gummatik, taimma aanaruuraqtik sutilaana
nalugaak, imma kukilugniagnirug. Siqul-
gifnfiamik, sifiilgifiiigsuk. Sifiikhutik,
itigtilgitkik. Nullautchigiigsaagutigguug
ukuak pilik. Itigtinmatik akanilgitchuk,

gaummaagik! Tavragguug una siksrignik




atigigagnigsua. Siksrigaagnigsuqg.

Tavra. Allausukamin pukuat, ganusiusu-
kamik, nigit ilananifi. Nigigait. Tavra,
nigianigatagmagnik, ugallautigik, "Tavra
uvlaakun itiguptik, maaniinnianitchutik
maaniigpakkumifiaifimiutik uvva, aullagtuk-
srauniadmiutilr tavranna." Taimma. "Uvvaag-
laan ugautiniagiptik niisimaugagutik ittuk-
srauniaqtutik. Tavra taimani aullagata-
gavsi, anuniagsagataqavsi piyumikkiutiani-
nalgillusi pigaasi taavruma ataataruuram.
Tavrali tainna piyaqqugtitchiugaghuni
anguniagtuaguvluni. Aasiuvvali uvana suu-
nitkaluagtuanaa, suitkaluaqtuanaa, tavra
aglaalli taapkuak uvana atangivluna, ifiu-
givluna, nanugpaaglu aglugpaaglu, annak-
kumifiagaluagtuasii ilugasi, akigagupia-

gatalgitchuk! Akiunnatik piyumifiaillutik.




Suuramik unnii tavra taamna iniri apuy-

yaqagviksi nunutchagatagaluakkanaat taap-
kﬁa taavruma ataataruuram, ataatalugiik
taapkuak tutaalugiik nuputitchadatagalual-
gisanak inirik. Taapkuak pivaaqutigma
uvapa nununniagsitapak kavyagiliglutik
uvana, kavyatchakluna, nagligivlusi, ki-
siptik unnii apayugaavsigfiun utillanasuga-
lutik pigaluagtuanaa, sugisivisigik taim-
ma apnayugaatik, apugisivitkiik naaggagqaa
Kinugagisivitkiik? Ammuuktuaqgtutik, aglaan
uvva iluanmun aullaginagaluaqtutik, tiki-
tiktuagik. Tavraasii, samma, uvlaakun aul-
laguptik, ayuugnianitchutik uvamnifi. Tas-
amma kasugnialgifimigiktiksuli ataataruurag.
Tainnasuli igluuragagtuq, aglaan ilaitchugq,
kisimi ittug. Kisimgiugaluagtuq sapignag-
tug aglaan, sapignagtuqg piyaaqutaukkag-

huni. Napagukkisigaluagtutik nanagumifiaifi-

migiksiksuli. Aasiami uuktugnagtugq. Tavra




itiguptik tasamma ullagniagiktik, tikifi-
fiiagiktik. Nanagumifiaitkiktik aglaan,
utigumifiaitchutikkii. Tavra, ataataruu-

ramuttauq taamavrumuna utigumifiaifimiutik.”

Tavra. Siqukamin itigsagaik, "¥Ki. Uvlug-
titkagsirutik. Itignagsigaatik. Aul-
lagnagsigaatik, maaniitpaitkagsirutik."

Tavra, itqutchigsitkik. Taqurrifigifimigik,

itqutchigsuk ilananin. Pukuanik,

"ravra. Ugautisuigiptik, aglaan tavra,"
ugautiagsigik, "Igsifiagtuavsum, taamav-
rumakii ataataruuram piyaaqunmifiik piyuag-
sagpatik taapkuak nanugpaak sivulliulugik
itgaggaagsagaluagisigitik, nallivsik it-
gadgumifiagumi taigaluagisigik ilaififiaqg
unnii, 'Naupgmiipkuak nanugpaak?' Tavra

ugaluksragtik, 'Naupmiipkuak nanugpaak?'




Taamna itgagsallagniagisigigrik. Aasii
suli taamna pillugmikpan, piigmikpan,
allamik pisalgifimikpatiksuli, igsitchal-
gifimiguptik ganugsausiigagsilgifimiguptik,
itgagisilgifimigitik taapkuak aglugpaak.
Tainnasuli, 'Naunpipkuak aglugpaak?' Taap-
kuaksuli, tainna ququulagisigaluagisil-
gitchutik taimunagruifiiag. Akigaaninaruk,
tusaanilgatagasigaatik. Ki," uqautiani-
kamigik kiigik, "Ki, annisitchik. Aasii
anianikkuptik taikupagtaallagutik kiniagu-

mautik."

Aniruk, gavsuagrugnik avlugtuallakhutik,
kiniagtuk, Kipiagmagnik, yai. Suagguuq
ukua sisiqutat. Siksrigmun tavra ifi-

nififiigsuk!

Aullagtuk. Aullagamik tavra igluuramik

tautuktuk, taikka, upasipififiigsug. Na-
nagsagaluagagigaak, sivungak avigagtugq.
Nuna avigagtug. Suitchuq, tautugnagvik-
sraitchug tasamuna. Tavra tunaanun aul-
lagmagnik umigaqtug. Tavra pisaaginpaug-
hutik nanagsagaluagagtuk, nuna avigagtuqg.
Tainna avikhuni, patiktinman kiisaimmaa
taimma pinasuigsuagaluagamik, nanadumifiaifi-

mikamitku ullaktuagniagaksivaak.

Tavra tikitchuk. Tikifimagnik, ya! Anayu-
gaksrauraquna. Anillanigsug. "Ki! Iglaat-
chiak sapkuak isiglik." Isiqtuk. Taimma
tavruna iniksritkik, paaguradgmi iginanun.
Tugiugauragagnigsugguuqg una imani. Tug-
*ugauraqagnigsuq, ganitchauragagnigsug.
"Ki! Aquvittitchik. Iglaatchiak sapkuak

niginayaqtuk."

813







Taimma. Niqgiksragsrudgik. Nigiksragsrug-
matik suagguuqg aasii makua ifiuich avati-
nich. Tainnatun aasiasi anayuk tiumguugq
qanugimia kiifiana ituiligsigami, "In-
natchinik uvaguk nigilaitchuguk." Aqi-

ligai taavuna.

Agiliémagit ataataruuraqg ugallaktigtug,
"Ya. Imani sapkuak iglaatchiak arqua-
nagisifiigpuk. Iglaatchiak ukuak gifig-
tuagtinnayagikka," ugallaktug. Unanmi-
fiun pakauraagsirug. Pakaluuraghuni, taik-
ka puugtauramik; inalugmik puuligauramik
amusirug. Aatai, suagguug igfia gilau-
tikuluurag arganifififi anipgaghuni. Amu-
kamiun ganigmifiin imaqtiagsigaa. Imag-
tigiugqu, araa, suagouuq igfia gilautaa
agliagsivluni, ganigmifiin tainna imag-

tigtugu. Kisaimmaagguug uuma kasautig-

srugpaa. Kasakkami ifiiksipaififiigsiugitugu
aglilaagaa. Aa, gilautigpagugaa. FKasak-
tuallaggaagiugugguug tavra imagtigagigaa.
Kiihaimmagguuq uuma aglivaa. Aglianik-
kamiun, "Iglaatchiak sapkuak gifiigtuaga-
yagtuk!" Qingagtuqtug ataataruuraq tai-

mupna, "Ki! Iglaatchiak ukuak gifiigtuaga-

vagtuk!" Ugallaggaaghunigguug gilaugaaluu-

rani kasaktugaa, imiksatitiqtugaa! Imik-
satitigtuggaagtugu kiiqtug, "Ki! Iglaat-
chiak ukuak qgifiigtuaglik!"” Tainnaittual-
laksaqgtillugigguug paanat augnigsiagsivug
Aa, augnigsivluni nuigagsiruggukua
kigutigpait avanmun kigisiragagtuat!
Ilinignun. Tupinignun. Tavragguug tat-
pauna gigsinmiagsagaluaqgtuk, ataataruuram
gilaunmifiik tinuraluagsisugaik! Taavruma
tunaanun "Ki! Qifiigtuagitchik igsiala-

niagutik!"




Taa, tamarragguug nuna gapquluullaan

aapiyani naluksritkinnapkagiugu itganiqg-
takkami ugallaktug, "Naunipkuak nanug-
paak?" Taimunaiffiagq ququgtug. Tain-
nagluggaagtugguug akungatigun tasamagppna

nunagruififa¢mifi puiruk nanugpaak, kiggi-

siragaghutik avanmun. RKiggiragaghutik
taapkuak isigsagatagtuak tikiffiamik agsau-

rautigivlugik tammagtut! Taimma, tam-

magtut.

"yai." Sarvagtaagtigami ataataruuraq, "Yai!
Imani sapkuak iglaatchiak sapignagniqg-
puk," ugallaktigtug. Tainnagqtiggaaghuni
qi%autini kasaktulgitkaa, kasaktugaa.

"gil" Kiigutigillaan taimuna, "Ki! Iglaat-






chiak ukuak gifiigtuagayaqtuk! Qifiigqtuaqg-
titchigik!" Kasaktulgitchug kiigutigil-
laan. Oilautini kasaktuggaaglugu kii-

gutigillaan.

Kiipgauragman naipiqgtuagsilgitchugli
anayuktiq. Naipigtugsagtillugu suag-

guug manna natinat asififiiagsilillagruag-
huni. Taikka, ataataruuraq tikillaiganik-
tignigaak. Araa, suagguug makua qupil-
gut! Araa, sayuagruaqtun! Tikitkagsi-
gaik. MNunami avikhuni. Qupilgugq sayuag-
ruagtun imma tipaa qupilguqsugniqg. Tain-
nagsagluggaaqtugguuq anayuklium itqgag-
nisaanik, "Naunipkuak aglugpaak?" Ana-
yugaksrauravlu akungatigun misapgatil-
gitchuk. Misapgatinmagnik kiggisiragag-
hutik apayugaksrauram tupnaanun isagutiruk.

Isagunnavlutik apnayugaksraurag ullakkaak.

niug.

Tamanna qupilguidgmi

Kiggisiragaqghutik, kiggisiragaqghutik,
anayuqgaksraurag tuniugagsigaluaqtugq,
"Yaa! Sunianitkikkaukuak! Piniapitkip-
tik agiupkatkik ukuak,"
"Arguagaanignigsutin iglutuglugilipiif.”
Kiggisiragaghutik tikitkaak. Xiisaim-
maagguuq taimma tikirruififagruifi-
nagaluagmagni gilaunmifiik karakkaik.
Karagmatik gilautaa taamna agsaurautigiv-
lugu siqummiyaaqgtilgitkaa! Sukailivlutik
tikififiiuraagagsigaak. Kisaimmaagguug

una patiktitpuq. Patiktiliuni, patik-
tit¥uni, tunigaluaqtug. Taimma anayu-

gaksrauraq agsaurautivlugu tammagtuk!






Tammagman, aniruk. Uanmun isagutiruk,
aagpamik. Piuraagvikaaqtik ilisaqqutigil-
laan., Ilisagikamitku inigruuraqgtik tikit-

kaluagaak, inigruuraguanignigsuqg, igluu-

paigfiigsug, apayugaatik kinugagaik. Kinu-

gautchiruk anayugaamignik.







"Eh," ilisagikamitku, girruktuallakkalua-
gamik anavukiiq ugallaktug, "Eh! Sugug-
lunattuquvana aullaglana. Eh! Amagugug-
lunauvana aullaglana." Taimmagguuq ta-
mauga pipifun killigruuranun tuugsallakhuni

suagguuq manna amaguq aullaghuni.

"Eh!" Iglualigguug taimma ganugsausiit-
kaluagami, "Eh! Suguglunalisuquvapna aul-
laglana. Qavviguglunauvana pilana." Taim-
magguuq tuugsaghunili aullaghuni. Suag-
guuq una ilimifiik gifiiagsikami gavvigug-
nighunili. Taimmagguug gavviglu amaduglu

aullanaruk.






Tavra unipkaaga tavrupaaglaan isuklil-
laktuq. Tavra sunauvva taapkuak nuliagiik

kinullagnigsuk imma sumun tammagniqgsuk.

Tavra tavrupnaaglaan unipkaag taamna isu-
gallaktuq. Taavrumupa tape-mun tavra
ituapiatiakpalligsug. Unipkaagali tavra
taamna sagluudutigiugallalgitkiga taipkuali
kiimma sagluugutigipamammarrupy. Tavra
pigiisilaanalu nakuutilaapalu ifiuuvli
tusaagumiun tasamma tusaaniagaa, nakuurua-
mullu pigiitchuamullu igligtuag. Aasii
tavra unipkaagumaaqiuna ifiuuruapauvva
unipkaaq taamna taavrumupna tape-mun naif-
fasugigaluakkagaa naamapayugmiug. Uvvakii
unipkaagaaquvlupa ipigsrugnigmata uuktuag-
sagniagtupalisamma. Uvvali unipkaagali
taamna uvva taavrumuna inugniagasugiga-

luakkaga naamallaktug. Aasii samma




piyumifiaguma ilavsaagniagiga ayvapqutagaq-
tuksrauniagaluagtuag uvva tape-mi taavru-

mani tape una naisighuni piug.



















